
1.0 Gabatarwa:

Godiya ta tabbata ga Allah Makaxaici. Tsira da aminci su garu ga
Manzon nan da babu wani Annabi bayansa. Bayan haka: Ganin irin yadda
Bokaye da ‘Yanbori da sauran masu sana’ar sihirce-sihirce suka yawaita
a wannan zamani namu tare da yayatawa da tallata wannan haja tasu,
wadda a cikinta suke raya cewa suna da maganin kowace irin cuta, amma
fa ta hanyar sihiri da bokanci. Da irin yadda suka samu ranar shanya gari
a cikin wasu gasashen Musulmi, har suna jan hankalin wasu mutane
marasa hankali, waxanda jahilci ya yi wa riga da jamfa da wando. Bisa
wannan dalili na ga ya zama wajibi a kaina, in xauke nauyin hagqin Allah
Maxaukakin Sarki da yake kan kowane Musulmi, na yi wa bayin Allah
nasina da gargaxi da tunatarwa, in bayyana irin girman hatsarin da
wannan rukuni na mutane yake da shi ga Musulmi da Musulunci. Ba
kuwa saboda komai ba, sai don sanadarin da wannan xabi’a take xauke da
shi, na miga wuya ga wani wanda ba Allah ba, da sava wa umarnin
Manzonsa sallallahu alaihi wa sallam. Da wannan nake cewa: Ina neman
gudunmawar Allah Maxaukakin Sarki:

Da farko dai, yana da kyau Musulmi ya sani cewa, neman magani
domin warakar wata cuta, abu ne da kan malamai ya haxu a kan
halascinsa. Saboda haka Musulmi na iya zuwa wurin qwararren Likita
dangane da abin da ya shafi rashin lafiyar jini da jiki, ko ta rauni, ko
wadda take da alaga da qwagwalwa, domin ya bayyana masa hagiganin
abin da yake damun sa, ya kuma ba shi magani na halas, gwargwadon
rashin lafiyarsa, kamar yadda Shari’ah ta nuna, aka kuma sani a ilimin
Likitanci. Kai! yin haka ma yana zama wajibi, saboda matsayin da yake
da shi na neman abu a inda ya dace, kuma ta hanyar da ta dace, wato, rigo
da sababi. Yin haka kuma bai zama rashin tawakkali ba. Eh! bai zama ba
tunda ai, babu wata cuta da Allah Maxaukakin Sarki ya saukar, ba tare da
maganinta ba; wanda ya san shi, ya san shi, wanda kuma bai san shi ba,
bai san shi ba. Amma dai, tabbatacciyar magana ita ce, babu wata cuta da
Allah Maxaukakin Sarki ya sanya wa bayinsa maganinta a cikin wani abu
da ya haramta musu.

2.0 Hukuncin Zuwa Wurin Bokaye:

Ko alama, ba ya halasta ga maras lafiya, ya tafi wurin bokaye
domin neman maganin wata rashin lafiya da yake fama da ita, saboda
rayawar da suke yi cewa, sun san gaibi. Haka kuma ba ya halasta ya
gaskata su a cikin duk abin da suka ba shi labarinsa, saboda mutane ne da
suke kutsa kai cikin gaibi kai tsaye, ko ta hanyar neman taimakon aljannu
a kan abin duk da suke nufin aikatawa. To, irin waxannan mutane kuwa
vatattu ne kuma kafirai, saboda jayayya da suka yi da Allah Maxaukakin
Sarki, a matsayinsa na wanda shi kaxai ne ya san gaibi; suka ce, su ma
sun sani.



Dalili a kan wannan hukunci kuwa shi ne Hadisin da Imamul-
Bukhari ya riwaito a cikin Ingantaccen Littafinsa cewa, Annabi sallallahu
alihi wa sallam ya ce: “Duk wanda ya je wurin Boka har ya tambaye shi
wani abu, to, ba za a karvi sallarsa ba a tsawon kwana arba’in.” A wata
riwaya kuma ta Abu Hurairata radhiyallahu anhu daga Annabi sallallahu
alaihi wa sallam, cewa ya yi: “Duk wanda ya je wurin Boka, ya kuma
gaskata shi a cikin abin da yake faxi, to, lalle ya kafirce wa abin da aka
saukar ma Annabi Muhammadu sallallahu alaihi wa sallam.” Abu
Dawuda ne ya riwaito shi. Kuma Malaman Littafan Sunna guda huxu,
duk sun kawo shi. Haka kuma Hakim ya inganta shi daga Annabi
sallallahu alaihi wa sallam. Sai dai lafazin da ya kawo cewa ya yi: “Duk
wanda ya je wurin Boka ko mai sihiri, ya kuma yarda da abin da yake
faxi, lalle ya kafirce wa abin da aka saukar ma Annabi Muhammadu
sallallahu alaihi wa sallam.” An kuma samo daga Imrana xan Husain
radhiyallahu anhu, ya ce, Manzon Allah sallallahu alaihi wa sallam ya
ce: “Duk wanda ya yi bokanci ko aka yi masa bokanci, ko ya yi tsafi ko
aka yi masa tsafi, ko ya yi sihiri ko aka yi masa sihiri, to, ba ya tare da
mu. Duk kuma wanda ya je wurin Boka, ya kuma gaskata shi a cikin abin
da yake faxi, to, hagiga ya kafirce wa abin da aka saukar ma Annabi
Muhammadu sallallahu alaihi wa sallam.” Bazzar ne ya riwaito shi da
Isnadi kyakkyawa.

3.0 Matsayin Bokanci a Musulunci:

Kai tsaye, waxannan Hadisai masu girman daraja, sun haramta wa

Musulmi zuwa wurin Bokaye da Matsafa da Masihirta da masu sana’a
irin tasu, da nufin neman waraka daga wajen su, da gaskata su. Hadisan,
sun kuma bayyana irin matsayin da mai zuwa wurin su yake da shi a
wurin Allah Maxaukakin Sarki.
Saboda haka, babu abin da yake wajaba a kan Shugabanni da masu aikin
Hisba, da sauran rukunan jama’a, waxanda ba su ba, masu ruwa da tsaki a
cikin al’amurran jagorancin jama’a, illa, su tashi tsaye tsayin daka, su
hana talakawansu zuwa wurin Bokaye da ‘Yanbori da matara kama da su.
A hannu xaya kuma, ya zama wajibi a kansu, su taka wa masu irin
wannan sana’a, a cikin kasuwanni da wasu wurare burki, tare da bayyana
rashin amincewa da rashin yardarsu da haka, iyakar bayyanawa. Haka su
ma, mutanen da suke taruwa, su yi dafifi a wurinsu, lalle ne Shugabanni
su fito baya ga hankalinsu. Babu shakka cewa, dacewar da Bokaye da
‘Yanbori kan yi a waxansu lokuta, abubuwan da suke faxi su zama
gaskiya, hakan ya xauki hankalin jama’a, yawan masu taruwa wurinsu
kuma yakan ruxi mutane, har a wayi gari ana koyi da su. Waxannan
mutane jahilai ne kamar yadda aka bayyana a baya kaxan.

Tabbas! Manzon Allah sallallahu alaihi wa sallam, ya haramta
zuwa wurin su, da nufin neman wata waraka, da bayar da gaskiya da abin

da suke faxi. Ba kuwa don komai ya yi haka ba, sallallahu alaihi wa
sallam, sai don mugun abin da hakan ke tattare da shi; mummunan hatsari
da mummunar makoma, da kuma kasancewar su Bokayen, magaryata ne,
fajirai.

Haka kuma a cikin waxannan Hadisai, akwai dalilai da suke
tabbatar da kafircin Bokaye da masu Sihiri, saboda rayawa da suke yi
cewa, sun san gaibi, hakan kuwa kafirci ne, da kuma irin alagar da take
tsakanin su da aljannu, wadda babu wata manufa tasu, da take tabbata sai
sun haxa hannu da su, sun kuma bauta musu koma bayan Allah
Maxaukakin Sarki. Yin haka kuma kafirce wa Allah subhanahu wa ta’ala
ne, dayi masa kishiya. Haka kuma duk wanda ya bayar da gaskiya da su;
ya yarda cewa sun san gaibi, shi da su duk uwarsu xaya ubansu xaya.
Bisa waxannan dalilai, duk wanda ya je aka yi masa bokanci ko wani
qulunboto, to, ko shakka babu ya raba gari da Manzon Allah sallallahu
alaihi wa sallam.

Saboda haka, ba ya halasta ga Musulmi ya miga wuya, ya yarda
tare da amincewa da maganganun Bokaye da masu Sihiri, na surkulle, da
zane-zanen da suke yi, da algaluman da suke watsawa, da sauran
ayyukansu na maguzzanci. Ba ya halasta gare shi, ya yarda da su a
matsayin wata hanya ta samun waraka. Waxannan salailayi da suke vyi,
ba komai ba ne illa Bokanci da yaudara da xaukar hankalin mutane. Duk
wanda kuwa ya yarda da su, to, kamar ya sanya hannun jari ne a cikin
wannan varna da kafirci.

Haka kuma ba ya halasta ga wani mutum Musulmi, ya ziyarci
waxannan mutane domin neman sa’a, ta hanyar tambayar su irin matar da
ya kamata xansa ko xan wani makusancinsa, ya aura, ko halin da wasu
ma’aurata daga cikin danginsa suke ciki, dangane da abin da ya shafi
soyayya, da gauna, ko giyayya da rashin so a tsakanin su, da sauran
abubuwa masu kama da waxannan. Tabbas! Hakan ba ya halasta saboda
duk waxannan abubuwa ne da suke cikin rukunin gaibi, abin da babu
wanda ya san shi sai Allah subhanahu wa ta’ala.

Haka shi ma Sihiri yana xaya daga cikin abubuwan kafirci
waxanda Allah Maxaukakin Sarki ya haramta. Tabbacin hakan kuwa shi
ne faxar Buwayayyen Sarkin a cikin Suratul-Bagara a kan abin da ya
shafi mala’ikun nan guda biyu:

“Kuma ba su sanar da kowa (sihiri) sai sun ce: “Mu
fitina ne kawali, saboda haka kada a yi kafirci. Suna
neman ilimin abin da suke rarrabewa tsakanin mutun
da matarsa daga wurinsu. Kuma su (masu sihirin) ba
su zama masu cutar da kowa ba da shi, face da izinin
Allah. Kuma suna neman ilimin abin da yake cutar
da su, kuma ba ya amfaninsu. Kuma hagiga sun sani
tabbas, wanda ya saye shi, ba ya da wani rabo a
lahira. Kuma tir da abin da suka sayar da rayukansu
da shi, da sun kasance sun sani.” (Baqara:102)

Wannan aya mai girman daraja, na nuna cewa lallai Sihiri kafirci
ne. Babu kuma wata tababa a kan cewa, daga cikin miyagun ayyukan
masu wannan safara, akwai shiga tsakanin ma’aurata. Haka kuma ayar
hujja ce a kan cewa, Sihiri ko ma wane irin nau’i ne, babu yadda za a yi
ya yi wani tasiri a kan wanda aka yi wa shi ta fuskar cutarwa ko
amfanarwa, sai da yarda da kuma amincewar Ubangijinmu Allah,
Mabuwayi, saboda alhairi da sharri duka bayinsa ne. Irin yadda aka wayi
gari a duniyarmu ta yau, Bokaye da ‘Yanbori sun mamaye zukata da
hankulan mutane masu raunin tunani, matsayi wanda ya jefa wannan
rukuni na jama’a a cikin matsananciyar musiba da azaba ta hanyar
wannan ilimi da suka gada daga mushirikai, abin ba a cewa komai sai inna
lillhi wa inn& ilaihi rajiun,

Haka kuma wannan aya mai girman daraja na nuna cewa, masu
neman wannan ilimi na Sihiri, babu abin da suke garuwa da shi illa
cutuwa; duk abubuwan da ake laganta musu ba su amfanin su da komai. A
gobe Qiyama kuma za su taras da asusun ajiyarsu, wanda yake a hannun
Allah, fayau. Ma’ana, ba su da komai, kuma ba su da mai ba su. Wannan
ma’ana kuwa da wannan aya take qunshe da ita, wani gagarumin alwashin
narko da azaba ne, wanda yake alamta irin hasarar da suka samu kansu a
ciki, a nan gidan duniya da gobe Qiyama. Wato, sun sayar da rayuwarsu
da xan farashin da bai taka kara ba, balle ya karya. Wannan kuma shi ne
dalilin da ya sa Allah Ta’alah ya yi tir da irin wannan mummunar musaya
da suka yi yana mai cewa:

“Kuma tir da abin da suka sayar da rayukansu
da shi, da sun kasance sun sani.” (bagara:102)"

Saboda haka muna rogon Allah Maxaukakin Sarki tsari daga
makirce-makircen Bokaye da masu Sihiri da “Yanbori da sauran masu irin
wannan sana’a ta qulumboto. Ba mu kawai ba da ke wannan magana, har
da gaba xayan Musulmi. Su ma muna rogon Buwayayyen Sarkin ya yi
musu katangar dutse da sharrin waxannan mutane. Ya kuma yi wa
Shugabannin Musulmi gudunmawa a kan taka musu burki ta hanyar zartar
da hukuncin Allah a kan su, har a wayi gari duniya ta tsira daga sharri da
sauran miyagun ayyukansu. Tabbas! Allah mai iko ne a kan haka, mai
cikakkiyar baiwa, mai cikakken jingayi.

A hannu xaya kuma, ku sani ya ku bayin Allah! Allah Maxaukakin
Sarki ya shar’anta wa bayinsa hanyoyi na halas, a matsayin riga-kafi daga
kamuwa da cutar Sihiri. Haka kuma ya bayyana musu wasu hanyoyin na
daban, waxanda za a iya bi domin magance wannan cuta idan an riga an
kamu da ita. Ya kuma yi mana haka ne a matsayin wata gudunmawa daga
wurin sa, wadda take xauke da ayarin rahama da jingayi da kyautatawa
irin nasa subhanahu wa ta’alah, da kuma tumfaye mizanin ni’imarsa a
kan mu. Allah Mun gode! Mun gode!! Mun kuma gara godewa!!!

4.0 Maganin Sihiri:

Abin da zai zo nan gaba kaxan kuma, bayani ne a kan hanyoyin
riga-kafin kamuwa da cutar Sihiri, da kuma na maganinsa idan an kamu.
Duka waxannan hanyoyi, magunguna ne na halas, waxanda Shari’a ta
yarda ta kuma amince da su.

4.1 Kafin Faruwar Sihiri:

Hanya mafi saugi da girma da muhimmanci da amfani, ta yin riga-
kafin kamuwa da cutar Sihiri, ita ce yin garkuwa da zikirora da addu’o’i
irin na Shari’a, da sauran kalmomin neman tsari, irin waxanda aka riwaito
ta ingantattun hanyoyi. Daga cikinsu akwai:

(a) Karatun Ayatul-Kursiyyi:

Ana karanta wannan aya ne a garshen
kowace Sallah ta farilla; bayan an yi sallama an
kuma karanta zikirora da sauran adduo’in da ake
karantawa bayan sallama. Haka nan kuma ana
karanta ta a lokacin da za a shiga bacci. Ita wannan

1 . Ly . . C el ..
Kalimar “shira’u” ta Larabci a cikin wannan aya tana nufin “ciniki” ne irin na saye da sayarwa.

aya ta Kursiyyi, ita ce aya mafi girman daraja a
cikin Alqur’ani mai girma, wato, faxar Allah
subhanahu wa ta’alah:

“Allah, babu wani Ubangiji face shi,
Rayayye ne, Mai tsayuwa da komai. Gyangyaxi ko
barci ba su kama shi. Shi ke da abin da yake a
cikin sammai da abin da yake a cikin gasa. Wane
ne wanda yake yin ceto a wurin sa, face da
izininsa? Ya san abin da yake a gaba gare su, da
abin da yake a bayansu. Kuma ba su kewayewa da
komai daga cikin iliminsa, sai fa da abin da ya so.
Kursiyyunsa ya yalwaci sammai da gasa. Kuma
tsare su ba ya nigace shi. Shi ne kuma Maxaukaki,
mai girma (Baqgara: 255). Akwai kuma:

(b)Karanta Qul-Huwa da Falaqgi da Nasi:

Su ma waxannan Surori, ana karanta su ne
garshen kowace Sallah ta farilla. Kazalika, ana
karanta su gafa uku-uku farkon kowane wuni;
bayan sallar safe, da farkon kowane dare; bayan
sallar Magariba.

(c) Karatun Ayoyi Biyu na Qarshen Bagara (Amanar
Rasulu):

Su ma waxannan ayoyi ana karanta su ne a
farkon kowane dare. Ga su kamar haka:

“Manzon Allah ya yi Imani da abin da aka saukar
zuwa gare shi daga Ubangijinsa, haka muminai.
Kowannensu ya yi Imani da Allaz da mala’ikunsa.
Ba mu nuna bambanci ga xaya daga cikin
manzanninsa. Kuma suka ce: “Mun ji, mun kuma
yi xa’a. Gafararka muke nema ya Ubangijinmu,
kuma zuwa gare ka makoma take.” (Bagara: 285)

Ya inganta daga Manzon Allah sallallahu
alaihi wa sallam, cewa: “Duk wanda ya karanta
ayatul-kursiyyi a cikin wani dare, to, Allah zai ci
gaba da ba shi kariya; wani Shaixani ba zai
kusance shi ba har ya wayi gari.” A wani
ingantaccen zancen kuma ya ce: “Duk wanda ya
karanta ayoyi biyu na garshen Suratul-Bagara a
cikin wani dare, to, sun ishe shi kariya.” *

(d) Yawaita Karatun....Kalimatullahi:

Yawaita neman tsarin Allah ta hanyar
yawaita karanta: “A uzu bi kalimatillahit tammati
min sharri ma khalaga,” a cikin dare da safiya, da
lokacin da aka sauka a wani masauki ginanne ko a
sahara, ko sararin samaniya, ko a kan Teku. Dalilin
wannan kuwa shi ne faxar Annabi sallallahu alaihi
wa sallam, cewa: “Duk wanda ya sauka wani
masauki, ya kuma karanta:  “A’uzu  bi
kalimatillahit tammati min sharri ma khalaga.”
To, babu wani abu da zai cutar da shi, har ya bar
wannan wuri.

(e) Karanta Bismillahillazi....

Daga cikin waxannan hanyoyi na riga-kafi
akwai faxar: Bismillahillazi la yadhurru ma’asmihi
shai’un fil ardhi wala fis-sama’i wa huwas-sami 'ul
alim,” a farkon kowace safiya da kowane dare,
gafa uku-uku. An lissafa da wannan addu’a ne a
cikin wannan lamari sakamakon ingancin irin
yadda Manzon Allah sallallahu alaihi wa sallam
ya kwaxaitar a kan haka. Har kuma ya gara da

2 Allah shi ne masani. Ma’anar wannan gava ita ce, waxannan ayoyi za su shiga tsakanin shi, da duk
wani mugun abu, kowane iri ne.



bayyana cewa, karanta ta a daidai waxannan lokuta
da aka ambata, wani dalili ne da yake tabbatarwa
da lamunce wa mutum tsira daga kowane irin
mugun abu.

Waxannan Zikirora da addu’o’i suna daga cikin manya-manyan
makamai da suke zama katangar dutse tsakanin duk mutumn da ya
Kiyaye tare da tsare karanta su yana mai cikakken imani da gaskatawa, da
kuma amince wa Allah Maxaukakin Sarki da dogara gare shi, da kuma
sakankancewa da abin da addu’o’in suke xauke da shi na ma’ana.
Zikiroran da addu’o’in na shiga tsakanin irin wannan mutum da kowane
irin Sihiri da sauran sharrora waxanda ba shi ba. Ba a wannan lokaci na
kafin kamuwa da cutar Sihirin ba, ko bayan an kamu da ita xin,
waxannan Zikirora da addu’o’i, wani babban gindin magani ne da ke
samar da waraka nan take matugar an yawaita gangan da kai ga
Maxaukakin Sarki, an kuma bayyana masa matsananciyar bukatar da ake
da ita ta samun waraka da yayewa da kuranyewar wannan cuta.

4.1 Bayan Faruwar Sihiri:

Daga cikin kuma ingantattun addu’o’i waxanda aka riwaito daga
Annabi sallallahu alaihi wa sallam, na neman waraka daga cutar Sihiri
idan an kamu da ita, da kuma sauran nau’ukan cuta, ita akwai addu’ar da
yakan yi wa sahabbansa idan sun kamu. Wato:

(a) Allahumma rabban-Nasi.....:

Ana karanta wannan addu’a ne gafa uku,
wato: “Allahumma Rabban Nasi!! Azhibil ba’asa,
washfi antash-shdfi, la shifa’a illa shifauka,
shifa’an la yugadiru sugman. ‘Yar’'uwar wannan
addu’a kuma ita ce, wadda mala’ika Jibrilu ya
ringa karanta wa Annabi sallallahu alaihi wa
sallam a lokacin wata rashin lafiya, wato,
“Bismillahi urqika min kulli shai’in yu uzika, wa
min sharri kulli nafsin au aini hasidin. Allahu
vashfika, bismillahi urqika.” Ita ma wannan ana
karanta ta ne gafa uku-uku.

(b) Wanka da Ruwan Magarya:

Wani maganin kuma na Sihiri bayan an
kamu da shi, mai matugar amfani ga ‘ya’ya maza
waxanda aka shiga tsakaninsu da saduwa da
matansu na aure, shi ne wanka da ruwan magarya.
Mutum zai samu ganye bakwai ne, na koriyar
magarya, ya rarrake, ta hanyar amfani da dutse ko
wani abu mai kama da shi. Sa’annan ya saka shi a

cikin gwarya, ya kuma zuba ruwa a Kkai
gwargwadon wanda zai ishe shi wanka. Sai ya
karanta ayatul-kursiyyi, da Qul yd ayyuhal
Kafirun,® da Qul Huwallahu Ahad,* da Qul-a ‘uzu
bi Rabbil-Falaqi,’ da Qul-a’azu bi Rabbin Nasi°
da ayoyin da suke magana a kan Sihiri, waxanda
suke cikin  Suratul-A4’arafi, wato, faxarsa
Maxaukakin Sarki:

“Kuma muka yi wahayi zuwa ga Musa cewa: Ka jefa
sandarka. Sai ga ta tana lagumar abin da suke garya
da shi. Gaskiya ta auku kuma abin da suke aikatawa
ya vaci. Sai aka rinjaye su a can, kuma suka juya
suna qasqantattu,”’ Da kuma ayoyin nan da suke
cikin Suratu Yunus, wato, faxar Allah Maxaukakin
Sarki:

uma Fir'auna ya ce: Ku zo mani da dukan
masihirci, masani. To, a lokacin da masihirta suka
je, Musa ya ce musu: Ku jefa abin da kuke jefawa.
To, a lokacin da suka jefa, Musa ya ce: Abin da
kuka zo da shi sihiri ne. Lalle ne Allah zai vata shi.
Hagiga Allah ba ya gyara aikin mavarnata. Kuma
Allah yana tabbatar da gaskiya da kalmominsa, ko
da masu laifi sun gi,”® Da kuma ayoyin da suke
cikin Suratu Xaha. Wato:

® Suratul-Kafirun aya ta 1.

* Suratul-lkhlas aya ta 1.

® Suratul-Falaq aya ta 1.

® Suratun-Nas aya ta 1.

" Suratul-A’araf aya ta 117-119.
8 Suratu Yunus aya ta 79-82

“Suka ce: Ya Musa! Ko dai ka jefa, ko kuma mu
kasance farkon masu jefawa. Ya ce: A’a, ku jefa.
Sai ga igiyoyinsu da sandunansu ana suranta su a
gare shi, saboda sihirinsu, lalle suna tafiya da
sauri. Sai Musa ya ji tsoro a cikin ransa. Muka ce:
Kada ka ji tsoro. Lalle kai ne mafi xaukaka. Kuma
ka jefa abin da ke a cikin hannun damanka, ta café
abin da suka aikata. Lalle ne abin da suka aikata,
makircin masihirci ne, kuma masihirci ba ya cin
nasara a duk inda ya je.”*

Bayan an kammala karanta waxannan ayoyi da
aka ambata, an kuma tofa a cikin ruwan nan, sai a
sha sau uku, a kuma yi wanka da saura. Da zarar
haka ta samu, to, da yardar Allah wannan cuta za
ta yi ko gasa ko sama. Idan kuma aka ga buqatar
sake maimaitawa, to, ana iya yin haka sau xaya ko
ma fiye da hakan. Babu wani laifi; a yi ta
maimaitawa har a wayi gari bugata ta biya.

Wata hanyar kuma, mai matugar amfani, ta
magance Sihiri, ita ce:

(c) Warware Sihiri:

Ana nufin yin iyakar qogari da gane inda aka
turbuxe wani Sihiri, a cikin gasa ne, ko kan wani
dutse, ko wani wuri wanda ba wannan ba. Da zarar
an iya yin haka; aka gane wurin aka fito da qullin
aka warware aka lalata, shike nan; matsala ta qgare.

5. Kammalawa:

Wannan shi ne garshen abin da Allah Maxaukakin Sarki ya nufe ni
da bayyanawa dangane da abin da ya shafi riga-kafin kamuwa da cutar
Sihiri da kuma maganinta bayan an kamu da ita. Tabbas! Duk wanda ya
tsaya a kan tafarki madaidaici, Allah ba zai kunyata shi ba. Allah ya sa mu
dace, amin summa amin.

Amma neman waraka da maganin Sihiri ta hanyar neman taimakon
wasu masu Sihirin daban, waxanda sukan nemi taimakon aljannu ta
hanyar yanke-yanke ko wani abu mai kama da haka irin na neman kusanci
tsakanin bawa da wanda yake bauta. Irin wannan, sam ba ya halasta,
saboda zamansa wani yanki na ayyukan Shaixan. Kai! wuce nan ma;
wannan ba komai ba ne illa tantagaryar Shirka, shirkar kuma babba ba
‘yar qarama ba. Saboda haka babu abin da yake wajaba illa, yin nesa-nesa

® Suratu X4da aya ta 65-69.

da irin wannan xabi’a. Haka kuma ba ya halasta a nemi kuvuta daga wani
Sihiri ta hanyar kai kuka ga Bokaye da matsafa da sauran masu sana’ar
Qulunboto, balle har a saurare su a kuma yi aiki da abin da suka faxa ko
suka bayar. Tabbas hakan ba ta halasta saboda zamansu ba muminai ba,
magaryata, fajirai masu raya sun san gaibi, suna yardarar mutane da raba
musu hankali. Ta tabbata cewa, Annabi sallallahu alaihi wa sallam ya yi
hani da kakkausar murya daga zuwa wurin irin waxannan mutane da kai
kuka gare su, da kuma bayar da gaskiya da su, kamar dai yadda bayani ya
gabata a farkon wannan gargaxi. Ya inganta daga Manzon Allah
sallallahu alaihi wa sallam cewa, an tambaye shi matsayin warware Sihiri
da Sihiri irinsa, wato, “Nashra” '° a Larabce. Sai ya karva da cewa:
“Wannan aiki ne irin na Shaixan.” Imamu Ahmad ne, da Abu Dawuda
suka riwaito shi, da isnadi mai kyau.

Amma qogarin warware Sihiri ta hanyar yin Rugiyyah. Wato,
addu’0’1 irin na neman tsari, waxanda kuma Shari’ah ta yarda da su, ko ta
hanyar amfani da wasu magunguna na halas, kamar yadda aka gani a
baya kaxan; babu wani laifi a cikin hakan. Hasali ma Shaihin Malami
Ibnul-Qayyin da Shaihu Abdurrahman xan Hasan, Allah ya yi musu
rahama, sun tabbatar da hakan a cikin littafin Fathul-Majid. Wasu
malaman ma ma’abuta ilimi, waxanda ba su ba, sun tabbatar da haka.

Muna rogqon Allah Maxaukakin Sarki ya ba wa gaba xayan
Musulmi lafiya, ya yi musu kariya daga kowace irin cuta, ya kiyaye musu
martabar addininsu, ya yi musu baiwar gane makama da sanin inda aka sa
gaba a cikinsa, ya yi musu kariya daga faxawa cikin duk wani abu da, ya
yl yamma a yayin da Shari’ar Allah ta dunfari gabas. Allah kuma ya daxa
tsira da aminci ga Bawansa kuma Manzonsa, Muhammadu da alayensa da
sahabbansa baki xaya, amin.

19 Annabi sallallahu alaihi wa sallam na nufin warware Sihiri da Sihiri, kai tsaye ko ta hanyar neman
agajin wani mai Sihiri, wani aiki ne da a zamanin Jahiliyya ake ce wa Nashra.

